8. IKASGAIA: Arau konbentzionalak Nazioarteko tratatua (I) 
Aurkibidea 
1.- Arau konbentzionalak Nazioarteko ordenamenduan. 
	A) Nazioarteko tratatuaren kontzeptua, oinarrizko edukiak eta sailkapena. 
	B) Arau konbentzionalek nazioarteko ordenamenduan daukaten funtzioa. 
2.- Arau konbentzionalen eratze-prozesua: Tratatugintza. 
	A) Tratatugintzako prozesuaren faseak. 
	B) Estatuaren ordezkaritza tratatugintzako prozesuan. 
3.- Tratatu baten testuaren negoziaketa, onarpena eta kautotzea. 
	A) Tratatuaren negoziaketa. 
	B) Tratatu testuaren onartzea. 
	C) Tratatu testuaren kautotzea. 
	D) Espainiako ordenamendu konstituzionalaren arauak. 

1. ARAU KONBENTZIONALAK NAZIOARTEKO ORDENAMENDUAN 
A) Nazioarteko tratatuaren kontzeptua, oinarrizko edukiak eta sailkapena 
Kontzeptua
Definizio ezberdinak… 
1969ko Vienako Hitzarmena-aren 2.1a) art.a: Tratatu gisa ulertzen da: “Estatuen artean idatziz egindako eta nazioarteko zuzenbideak eraentzen duen nazioarteko akordio bat, jasoa etor daitekeena instrumentu juridiko bakarrean edo loturiko bi instrumentu edo gehiagotan eta edozein delarik bere izendapen partikularra”. Vienako Hitzarmena oso Tratatu garrantzitsua da.   
Espainiako Barne ordenamenduan: Dekretua 801/1972 2.a) art.a: aurreko bera baina: “entre España y otro u otros Estados u organismo u organismos internacionales de carácter gubernamental”.   
Aurreko guztia kontutan izanda, eman daiteke hurrengo definizioa: 
“Akordio bat, idatziz egina, instrumentu bakarrean edo loturik dauden bi edo instrumentu gehiagotan jasoa egon daitekeena, edozein izan daitekeelarik jasotzen duen izendapen partikularra, bi Estaturen artean eta beste nazioarteko zuzenbideko subjektuen artean egina, efektu juridikoak sortzeko helburua duena eta nazioarteko zuzenbideko arauek eraentzen dutena”. JARRAIAN KONTZEPTU HONEN ANALISIA:


1) Tratatua da: “akordio bat, idatziz egina, instrumentu bakarrean edo loturik dauden bi instrumentu edo gehiagotan jasoa egon daitekeena, edozein izan daitekeelarik jasotzen duen izendapen partikularra” 
· “Akordio” bat: adostasunaren adierazpena. 

· “Idatziz”: ahozkoa izan daitezke ez dagoelako aukera hau baztertzeko inolako punturik. Baina arazoak sor ditzakete. 

· Normalki, “instrumentu bakarrean” jasotzen da. (baina jaso daiteke ohar-truke batean ere… -canje de notas). Praktikan tratatu hau testu batean jasotzeko aukera ezberdinak daude, hau da, normalean testu batean jasotzen dira. Baina geroz eta ohikoagoak dira tratatuak egiteko era informalak: adibidez, estatu batek beste bati eskaintza bat egitea eta beraz, ohar trukez egin liteke tratatu bat. Ondorioz, tratatua osatuko da ohar truke horietan egin den testuen batuketa. 

· Tratatu hitzaren balio generikoa: Definizioko elementuak presente badaude, nahikoa da. (Tratatu, Paktu, Gutun, Estatutu, Hitzarmen, Deklarazio, Akordio, Konpromiso, ohar-trukea, akordioaren memoranduma, etabar). Adibidez, Nazio Batuen Tratatuak GUTUNA izena jasotzen du, Vienakoak Hitzarmena, 66.urtekoak Paktuak, EBkoei Tratatuak edo itunak... Galdera da, desberdintasuna al dago horien artean? EZ, denak dira nazioarteko tratatu eta balio juridiko bera dute. Beraz, ez zaio izenari erreparatu behar, baizik eta edukiari.
2) Tratatua idatziz egindako akordioa da “Estatuen artean eta Nazioarteko zuzenbideko beste subjektuen artean” 
· Estatua da subjektu nagusia. 1969ko VH-eko 6. art.a. 

· Arazoak: Estatu konplexuen kasuan… Adibidez, Estatu Federaletan, Federazioaren parte diren estatu bakoitzak egin ahal ditzake nazioarteko tratatu horiek? Gaitasuna ahal dute tratatu horiek egiteko? EZ. Estatu Federaleko estatuen artean egindako akordioak ez dira Tratatuak.

· Inter se akordioak: ez dira nazioarteko tratatuak NZ-arentzat. 
· Federazio baten Estatu kide baten eta Estatu baten artean egindako akordioak. 

· NZB-aren 1966ko artikuluen proiektua. Arazo honi erantzun bat eman zio: federazioaren parte diren estatuek beste Estatu batzuekin akordioak egitean Tratatu gisa kontsideratzeko, estatu horren barne zuzenbideari erreparatu beharko zaio. Hau da, Estatu Federalak bere parte den estatuari gaitasuna ematen badio Tratatuak egiteko bai, bestela ez. Adibidez: Kalifornia Espainiarekin egingo ahalko du Kaliforniako eta Estatu Batuetako barne ordenamenduak eskumen hori ematen badio.

· 1969ko VH-ak ez dio ezer. Ez die mugarik ezartzen, barne ordenamenduak esaten duenaren arabera izango da.

· Nazioarteko Erakundeak (1919az geroztik gero eta gehiago dira…):

· Kodetzea: 1986ko martxoaren 21eko Vienako Hitzarmena, Estatu eta NNEE-en artean edo NNEE-en artean egindako Tratatuen zuzenbideari buruzkoa. 
· NNEE-en gaitasuna. Bere Tratatu sortzailean zehaztuko da. Tratatuak egiteko eskumena Tratatu sortzailean zehaztuko da. Hau da, ulertzen bada Nazioarteko Erakunde horrek bere funtzioak aurrera eramateko Tratatu bat sinatu behar duela, utziko zaio.

· Partikularrak: Partikularren eta Estatuen akordioak? Akordio hauek ez dira nazioarteko tratatuak. Izan ere, partikularrak ez dira Nazioarteko zuzenbideko subjektu. Estatu baten barne ordenamenduak arautzen dituen kontratuak izango dira.
3) “alderdien artean efektu juridikoak sortzeko helburua” duen akordioa da 
Indarrean dagoen Tratatu orok bere alderdiak obligatzen ditu eta hauek fede onez bete behar dute (1969VH 26 art.a). 
· Baieztatu izan da, zenbait tratatuk ez dutela izaera normatibo edo arautzailea, eskubide eta obligazio zehatzak ezarri beharrean, oso modu orokorrean alderdien etorkizuneko jokabidea nolakoa izango den ezartzera mugatzen baitira. Kasu hauetan, hala ere, akordioak efektu juridikoak sortzen ditu, nahiz eta arautzen duen jokabidea ez izan oso zehatza. 

· Hala ere, Tratatuen kontzeptutik kanpo uzten dira “akordio politikoak” (1975eko Helsinkiko Akta) eta Gentlemen agreements bezala ezagutzen diren akordioak. 

· Gatazkatsuagoa da Memorando de Entendimiento edo Memoranda of Understanding (MoU), bezala ezagutzen dena, egungo praktikan asko erabiltzen dena Tratatuen ordezko gisa eta askotan nazioarteko egiazko obligazioak jasotzen dituena. Kasuz kasu aztertu beharko dira 

· Badira “akordio informalak”, “akordio ez lotesleak”, “akordio ez arautzaileak” edo “akordio parajuridikoak” bezala izendatzen direnak ere. Juridikoki loteslea ez den edukia duten tratatu itxurako akordioak izaten dira. 

· Garrantzitsua da akordioaren helburua eta edukia aztertzea, efektu juridikoak izateko asmoa duen edo ez, jakiteko benetan Tratatua den edo ez.
4) Nazioarteko arauek eraendua. (Adibidez, Estatu bateko Defentsa Ministeritzak boligrafoak erosten badizkio enpresa bati, nazioarteko tratatu bat da? Ez. Barne ordenamenduak arautzen dituen ekintzak dira).
· Badira Estatuen artean egiten diren beste akordio batzuk, zeintzuen efektuak barne ordenamenduen eremuan agortzen diren. (Produktuen salerosketak, operazio finantzieroak…). Ez dira nazioarteko tratatuak eta Z.Pribatuak arautzen dituen kontratuak izango dira.

· Orokorrean: iure gestionis ekintzak. (Estatuek egindako kontratuak partikular gisa jokatzen duenean, Z.Pribatua erabiltzen duenean). Desberdindu egin behar da Iure Imperi ekintzetatik, hau da, botere publiko gisa egiten dituen ekintzekin.

· Nazioarteko Tratatuak eta nazioarteko zuzenbideak arautzen ez dituen beste akordioak ezberdintzeko irizpideak: (iure gestionis eta iure imperi)

· Alderdien asmoa akordioa NZ-ra edo barne Zuzenbidera meneratzeko.
· (Osagarria). Akordioa egitean parte hartu duten pertsonen gaineko presuntzioagatik (Estatuburua, gobernuburua edo Kanpo Gaietarako Ministroa: tratatua denaren presuntzioa).
 
Sailkapena: tratatuak irizpide desberdinen artean sailkatu daitezke:
1969ko VH-ak egiten duen sailkapena:
· Estatuen artean egina eta Estatu eta beste NZ-ko subjektuen artean egina.
· NNEE baten instrumentu sortzaileak (Tratatu sortzaileak). 
· Aldebikoak eta alde anitzekoak (Estatu kopuruaren arabera). Sailkapen garrantzitsuena da, bakoitzaren arauketa desberdina delako, hau da, bi estaturen arteak egiten direnak eta bi estatu baino gehiagoren artean egiten direnak.
· Alde anitzekoen artean bi talde:
· Orokorrak: edozein Estatuk parte hartzera irekita daudenak. Guztientzako ateak zabalik dituzten tratatuak.
· Mugatuak: Estatu kopuru murritz bati eragiten dietenak. Adibidez, EBko tratatuak.
TRATATUEI BURUZKO ARAUAK
Kontutan hartu behar dira:
· Nazioarteko ohitura.
· Kodetzea: 1969ko VH eta 1986ko VH. Vienako Hitzarmena hitzarmen hori sinatu duten estatuei aplikatzeaz gain, beste batzuei ere aplikatu dakioke ohituraren parte direlako.
· Espainian: 
· 801/1972 Dekretua, martxoaren 24koa, nazioarteko tratatuen materian Estatuko Administrazioaren jardueraren antolaketari buruzkoa.
· 1978 KE.
· Premiazkoa da testu berri bat adostea Tratatuei buruz!!!

2. ARAU KONBENTZIONALEN ERATZE-PROZESUA: TRATATUGINTZA 
A) Tratatugintzako prozesuaren faseak 
Tratatuen eratze-prozesua: Juridikoki eta materialki ezberdinak diren bi eremutan arautzen da: 
· Nazioarteko ekintzak: VH-etan. 
· Sistema juridiko nazionaletan.
· Nazioarteko ordenamenduak barne araudiari garrantzia juridikoa aitortzen dio. (VH-aren 46 art.)  
Faseak: tratatuaren eraentzaren prozesuaren faseak:
· Negoziaketa 
· Onarpena 
· Kautotzea 
· Adostasuna 
· Indarrean sartzea 
Estatu negoziatzailearen, kontratatzailearen (adostasuna) eta parte den (indarrean satzea) Estatuaren arteko ezberdintzea. 
  
Tratuen eratzea prozesua fede onaren printzipioak gidatzen du. 
· Negoziatzeko obligazioa.
· Negoziaketek jarraitzen duten bitartean, Estatu negoziatzaileek negoziatzen ari diren tratatuaren objektua eta xedea zapuztu dezakeen edozein ekintza egiteaz abstenitu behar dira. 
· Indarrean sartu aurretik, tratatuaren objektua eta xedea zapuztu dezakeen edozein ekintza egiteaz abstenitu behar dira. 

B) Estatuaren ordezkaritza tratatugintzako prozesuan 
· Sistema nazional bakoitzak ezartzen du zein diren tratatuen negoziazioa zuzendu eta baimentzeko organo eskumendunak. Normalki, botere exekutiboari dagokio. 

· Zuzenbide espainiarrean: 
· Kanpo Gaietarako ministroari dagokio negoziazioak hasteko baimena eskatzea.
· Ministroen Kontseiluak Tratatuen negoziazioaren hasiera adosten du.
· Kanpo Gaien Ministerioaren eskumena da negoziazioak aurrera eramatea. 
Estatuaren ordezkaritzaren arazoa: Espainiaren izenean zeintzuk izan daitezke ordezkari?
1969ko VH-aren 7. art.ak materia honetan ematen den praktika orokorra kodetu du. Bi irizpide nagusi erabiltzen ditu:
1) Ordezkaritza espresua. Orokorrean, “ulertuko da pertsona batek Estatu bat ordezkatzen duela, dagozkion botere osoak aurkezten baditu”. 
Dokumentu espezifikoa eskatzen da: botere osoak edo ahalguztia (plenos poderes / plenipotencia). Estatuaren ordezkari espresua izango da, botere guztiak ordezten baditu.
Zuzenbide espainiarra: arau berdinetik abiatzen da (801/1972 dekretua, 4. Art.):
· Izendapena Kanpo Gaietarako ministroari dagokio “bere kasuan, Ministeritza interesatuaren edo interesatuen proposamenean oinarrituz”. Ahalguztia Kanpo Gaietarako ministroak ematen du “Estatuburuaren izenean”.
· Bertan adierazten da, tratatuaren egiteari dagozkion zein ekintzetarako izan den baimendua. Hau da, plenipontentzia hori ekintza zehatzetarako izango da, hala nola, negoziatzeko, tratatua onesteko etab.
· Negoziatzeko ahalguztiak bere barnean biltzen ditu: tratatu onartu eta testua kautotzeko baimena. Ahal guzti horien barruan sartzen da tratatuak onartu eta testua kautotzeko baimena alegia.
2) Ordezkaritza tazitoa edo isilbidezkoa. (Izaera subsidiarioa).
Ondorioztatzen bada Estatu interesatuek jarraitzen duten praktikatik, edo beste zirkunstantzietatik, Estatuen asmoa pertsona hori bere ordezkari kontsideratzea izan dela efektu horietarako, botere osoen aurkezpena bazter utzita. 
Zenbait pertsonek, bere funtzioei jarraiki eta botere osoak aurkezteko beharrik gabe, Estatua ordezkatzen dute. Badaude zenbait pertsona, beraien funtzioak direla eta, botere osoak aurkezteko beharrik gabe estatua ordezkatzen dutenak. Hau da, pertsona hauek ez dute plenipotentziarik aurkeztu behar (Estatuburua, Kanpo Gaietako Ministroa eta Gobernuburua, hauetaz gain, badaude pertsona batzuk):
· Tratatuaren egiteari dagozkion ekintza guztiak egikaritzeko: Estatuburuak, Gobernuburuak, Kanpo gaietarako ministroak.
 
· Tratatu baten testua onartzeko: 

· Misio diplomatikoetako buruak (akreditaturik dauden Estatuarekin denean) enbaxadoreak. Enbaxadoreek ordezkatuko dute Espainia, akreditaturik dauden Estatuarekin negoziazioak egitean.
· Konferentzia batean edo NNEE batean ordezkari diren pertsonak (NNEE edo Konferentzia horren baitan). Hau da, konferentzia batean, hala nola NNEEko konferentzia batean, Espainia ordezkatzeko pertsonak daude.

· Espainian (801/1972 Dekretua, 5. Art.) bi ñabardura:
· Misio berezietako buruak ere aipatzen dira.
· Ordezkari diplomatiko guzti hauek ahalmena dute testua kautotzeko ere. Hau da, negoziaketa, onarpena eta kautotzea.
Ordezkari gisa jarduten duenak ez baditu botere osoak, edo legeak ezartzen dizkion mugak gainditzen baditu, ondorio juridiko oso zehatzak eratortzen dira:
· Ekintzak ez ditu efektu juridikoak sortuko. Hala ere, ekintza baliozkotu daiteke gerora Estatu horrek berresten badu (8. art. VH).

3. TRATATU BATEN TESTUAREN NEGOZIAKETA, ONARPENA ETA KAUTOTZEA 
A) Tratatuaren negoziaketa 
· Negoziaketen publikotasun eta sekretutasuna: desberdindu behar dira aldebiko tratatuak eta tratatu multilateralak. Tratatu aldebikoetan sekretutasuna izango da eta besteak publikoak:

· Bi Estaturen arteko negoziaketetan, ulertuko da Estatuek tratatuaren aspektu zehatzei publizitatea emateari uko egiten diotela negoziazioen garapena erraztu asmoz.
· Nazioarteko Konferentzia batean edo NNEE baten baitan garatzen diren negoziazioek normalki izaera publikoa dute. 

· Negoziaketen garapena, helburu zehatzak lortze aldera, ordezkariei emandako jarraibideek baldintzatzen dute (801/1972 Dekretua 10 art.).

· Negoziazioa: Ikuspuntuen elkarbanatzea eta “proposamen” zehatzen aurkezpena. 
B) Tratatu testuaren onartzea 
· Definizioa (801/1972 Dekretuko 2.e) art.): ekintza hau “testuarekiko, bere lanketan parte hartu duten Estatu guztien adostasunaren adierazpena” da. 

· Unanimitatearen printzipioa (1969ko VH 9.1 art.): 
· Alde anitzeko Tratatuei dagokienez, bere lanketan Estatu askok parte hartu dutenean, bere onarpena ez da nazioarteko praktikan unanimitatearen bidez egiten. (1969ko VH 9.2 art.). 2/3 gehiengoa (NB-en praktikan kontsagratu da).
C) Tratatu testuaren kautotzea 
· Definizioa (801/1972 Dekretuaren 2 art.): tratatu baten testuaren kautotzea: “Estatu negoziatzaileen nazioarteko ekintza, zeinaren bitartez testu hori zuzena eta benetakoa dela egiaztatzen duten eta behin betirako ezartzen duten”. 
· Alderdiak ados jartzen dira testu hori benetako dela onartuz eta behin betiko onartuz eta zuzena dela onartuz. Onarpenaren desberdina da hala ere. 
· Testua behin betikoa eta kautoa edo benetakoa izango da. 
· Kautotzea ≠ adostasuna. Kautotzearen ondoren, Estatuak erabaki egingo du tratuarekin obligatzeko bere behin betiko adostasuna eman edo ez. 
· Estatu batek tratatu bat negoziatu eta onartu badu, eta ondoren testua kautoa dela esan badu, horrek ez du esan nahi testu hori derrigorrez beteko duenik. Horretarako beharrezkoa  da adostasuna.
D) Espainiako ordenamendu konstituzionalaren arauak 
Estatu espainiarraren zein organok parte hartzen dute tratatuen eratze prozesu honen hasierako fasean? 
· Hasierako fase honetan eskumena Gobernuari dagokio. KE-eko 97 art.ak dio Gobernuak zuzentzen duela “kanpo politika” Tratatuak onartzearen ekintza kanpo politika baita.

· Negoziaketen hasiera Ministroen Kontseiluak adosten du.
· Gobernuari dagokio, normalki Kanpo Gaietarako Ministerioaren bitartez, Espainiaren ordezkariei negoziaketarako, onarpenerako eta kautotzeko dagozkion jarraibideak ematea. 
Arazo bereziak: 
1) KE-eko 56.1 art. interpretatzea. Artikulu honek Erregeari esleitzen dio –estatuburu gisa- “nazioarteko harremanetan Estatu espainiarraren ordezkaritza gorena”. Parte har al dezake hasierako fase honetan inolako kontrolik gabe? Ez. Gobernua da hau dena kontrolatzen duena.
2) Erkidego Autonomoen parte hartzea: Erkidego Autonomoek parte har dezakete hasierako fase honetan? Ez. 
· KE-eko 149.1.3 art.ak nazioarteko harremanetan eskumen esklusiboa errekonozitzen dio Estatuari.
· Autonomia Estatutuek, Erkidego Autonomoen parte hartzeari ateak zabaltzen dizkiote; intentsitate ezberdineko parte hartzea... Oro har bi motatako klausulak: 
· Informazio klausulak (abibidez, Euskadiko EA, 20.5 art.). informazioa eskatzeko eskumena.
· Tratatuak negoziatzeko eskaera aurreikusten duten klausulak. 
· Onartu diren azken Autonomia Estatutuek indartu egiten dituzte ezaugarri hauek aipaturiko bi klausula hauei dagokienez.
· Zenbait berrikuntza ere barneratzen dituzte (ordezkari autonomikoen zuzeneko parte hartzea…).
· Erkidego Autonomoek izan dezakete kanpo proiekzio bat, beti ere materia hauei eragiten ez badiete: tratatuen egitea, Estatuaren ordezkaritza atzerrian, nazioarteko obligazioak sortzea eta Estatuaren nazioarteko erantzukizuna.
· Praktikan, Erkidego Autonomoak kanpo jarduera aipagarria burutzen dute, bai beren interesak defendatzeko, bai lotura historiko eta kulturalak indartzeko, bai garapenerako kooperazioa aurrera eramateko.  Honek errespetatzen ahal du estatuaren eskumen esklusiboa? Zer da ezin dutena egin kanpo ekintza hori aurrera eramaten dutenean? Tratatuak sinatu, ez dute ordezkatzen estatua, ezin dituzten nazioarteko obligazioak sortu eta ezin dute estatuaren nazioarteko erantzukizuna ekarri.
3) Gorte Orokorrek kontrola dezakete tratatuen negoziazio prozesua. (KE-eko 66.2 art.a.) Gobernuaren politikaren kontrol parlamentarioaren printzipioak, kanpo politika ere barnebiltzen du. (KE-eko V tituluak bide ezberdinak eskaintzen ditu. Informazio eskaerak, interpelazioak, galderak, proposamen ez legezkoak, etabar.). Ekimena gobernuarena da eta gobernuaren jarduera hori kontrolagarria al da hasierako fase horretan? Bai, eta parlamentuak egingo du kontrol parlamentarioaren bidez: interpelazioak, lege bidezko proposamenak, galderak...

